
Sutaprokta Shivanamamahima

ಸೂತಪ್ರೋಕ್ತಾ ಶಿವನಾಮಮಹಿಮಾ

ಮಹೇಶನಾಮಾಮೃತದಿವ್ಯಧಾರಾಪರಿಪ್ಲುತಾಂಗೋ ದವಮಧ್ಯಗೋಽಪಿ .

ನ ಶೋಕಮಾಪ್ನೋತಿ ನರೋ ಯತೋಽಹಂ ಸಂರಕ್ಷಿತೋ ವಹ್ನಿಗತಃ ಶಿವೇನ .. 21..

ಯತೋ ವಿಭೂತಿಕವಚಾಃ ಶಿವನಾಮಾಸ್ತ್ರಪಾಣಯಃ .
ಚತ್ವಾರ ಏವಯಾಮೀಯೈಶ್ಚಕ್ರುರ್ಯುದ್ಧಂ ಪುರಾ ಮುದಾ .. 22..

ಬ್ರಹ್ಮಹತ್ಯಾಸಹಸ್ರಾಣಿ ಪುರಾ ಕೃತ್ವಾಪಿ ಪುಲ್ಕಸಃ .
ಶಿವೇತಿ ನಾಮ ವಿಮಲಂ ಶ್ರುತ್ವಾ ಮೋಕ್ಷಂ ಗತಃ ಪುರಾ .. 23..

ಏತೇಽಪಿ ಪ್ರಮಥಾಃಶುದ್ಧಾಃ ಶಿವನಾಮಾಮೃತಾಶನಾಃ .
ಇಂದ್ರಾದ್ಯರ್ಚಿತಪಾದಾಬ್ಜಾಃ ವಸಂತಿ ಶಿವಸನ್ನಿಧೌ .. 24..

ಶಿವನಾಮೈವ ಸಂಸಾರಮಹಾರೋಗೈಕಶಾಮಕಂ .

ನಾನ್ಯತ್ಸಂಸಾರರೋಗಸ್ಯ ಶಾಮಕಂ ದೃಶ್ಯತೇ ಮಯಾ .. 25..

ಶಿವ ಶಂಕರ ರುದ್ರೇತಿ ಮಹಾದೇವೇತಿ ಯನ್ಮಯಾ .

ಪೂರ್ವಮುಚ್ಚರಿತಂ ಯುದ್ಧೇ ಜಯಸ್ತೇನಾಭವನ್ಮಮ .. 26..

ಶಂಕರೇಶ ಮಹೇಶೇತಿ ನಾಮ ದಿವ್ಯಂ ಮಹಾವನೇ .

ಪುರಾ ಶ್ರುತಂ ಪಿಶಾಚೇನ ತತಸ್ತಸ್ಮಾತ್ಸ ಮೋಚಿತಃ .. 27..
ಸಮಸ್ತವೇದವೇದಾಂತಸಾರಭೂತಂ ಶಿವಪ್ರದಂ .

ಶಿವನಾಮಾಮೃತಂ ದಿವ್ಯಂ ಪೇಯಂ ಸರ್ವಾರ್ಥಸಾಧಕಂ .. 28..

ಯೇ ಸಂತತಂ ಶಂಕರಮಾದರೇಣ
ಮನಃಸರೋಜಾಸನಸನ್ನಿವಿಷ್ಟಂ .

ಧ್ಯಾಯಂತಿಶಂಭುಂ (ಶಂಭೋಃ)ಸ್ಮರಣಾನುರಕ್ತಾಃ (ಧ್ಯಾಯಂತಿಶಂಭುಸ್ಮರಣಾನುರಕ್ತಾ)
ತ ಏವ ಧನ್ಯಾಃ ಶಿವಸಮ್ಮತಾಶ್ಚ .. 29..
ಶಿವನಾಮಾಮೃತಾಪ್ಲುಷ್ಟರಸನಾಃ ಶಿವಪೂಜಕಾಃ .
ಶಿವಧ್ಯಾನರತಾ ನಿತ್ಯಂ ಸಂತಿ ಧನ್ಯಾಃಕ್ವಚಿತ್ಕ್ವಚಿತ್ .. 30..

..ಇತಿ ಶಿವರಹಸ್ಯಾಂತರ್ಗತೇ ಸೂತಪ್ರೋಕ್ತಾ ಶಿವನಾಮಮಹಿಮಾ ಸಂಪೂರ್ಣಾ ..

- .. ಶ್ರೀಶಿವರಹಸ್ಯಂ .ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 1 . 21-30..

- .. shrIshivarahasyam . ugrAkhyaH saptamAMshaH . adhyAyaH 1 . 21-30..

